
Balikritam Vamana Stotram

ಬಲಿಕೃತಂ ವಾಮನಸ್ತೋತ್ರಂ

ಬಲಿರುವಾಚ .

ಅದ್ಯ ಮೇ ಸಫಲಂ ಜನ್ಮ ಅದ್ಯ ಮೇ ಸಫಲೋ ಮಖಃ .
ಜೀವಿತಂ ಸಫಲಂ ಮೇಽದ್ಯ ಕೃತಾರ್ಥೋಽಸ್ಮಿ ನ ಸಂಶಯಃ .. 109..
ಅಮೋಘಾಮೃತವೃಷ್ಟಿರ್ಮೇ ಸಮಾಯಾತಾತಿದುರ್ಲಭಾ .

ತ್ವದಾಗಮನಮಾತ್ರೇಣ ಹ್ಯನಾಯಾಸೋ ಮಹೋತ್ಸವಃ .. 110..
ಏತೇ ಚ ಋಷಯಃ ಸರ್ವೇ ಕೃತಾರ್ಥಾ ನಾತ್ರ ಸಂಶಯಃ .
ಯೈಃ ಪೂರ್ವಂ ಹಿ ತಪಸ್ತಪ್ತಂ ತದದ್ಯ ಸಫಲಂ ಪ್ರಭೋ .. 111..

ಕೃತಾರ್ಥೋಽಸ್ಮಿ ಕೃತಾರ್ಥೋಽಸ್ಮಿ ಕೃತಾರ್ಥೋಽಸ್ಮಿ ನ ಸಂಶಯಃ .
ತಸ್ಮಾತ್ತುಭ್ಯಂ ನಮಸ್ತುಭ್ಯಂ ನಮಸ್ತುಭ್ಯಂ ನಮೋ ನಮಃ .. 112..
ತ್ವದಾಜ್ಞಯಾ ತ್ವನ್ನಿಯೋಗಂ ಸಾಧಯಾಮೀತಿ ಮನ್ಮನಃ .
ಅತ್ಯುತ್ಸಾಹಸಮಾಯುಕ್ತಂ ಸಮಾಜ್ಞಾಪಯಮಾಂ ಪ್ರಭೋ .. 113..

ಇತಿ ನಾರದಪುರಾಣೇ ಪೂರ್ವಭಾಗೇ ಏಕಾದಶಾಧ್ಯಾಯಾಂತರ್ಗತಂ
ಬಲಿಕೃತಂ ವಾಮನಸ್ತೋತ್ರಂ ಸಮಾಪ್ತಂ .

ಬೃಹನ್ನಾರದೀಯಪುರಾಣ .ಪೂರ್ವಭಾಗ .ಅಧ್ಯಾಯ 10.. 11/109-113..

